
Inatsisartunut ilaasortanut 

 

 
 

 

UKA2026/330-p siullermeerneqarnerani Inatsisartunut ilaasortat apeqqutinik 

saqqummiussipput, taakkulu allakkatigut erseqqissarniarlugit 

neriorsuinikuuvunga.  

 

ESANI A/S-ip Namminersorlutik Oqartussanit aningaasat qanoq annertutigisut 

pissarsiarisimanerai pillugit apeqquteqartoqarpoq. 

 

ESANI A/S sanaartukkanut Namminersorlutik Oqartussanit katillugit 71 mio. 

kr.-nik tapiissutisivoq: Taakkununnga ilaapput sanaartukkanik 

pilersaarusiornermut 6,0 mio. kr.-it tapiissutit, sanaartornermut 50,0 mio. kr.-it  

kommuninut tapiissutit tunniunneqartut, piginneqatigiiffiup aningaasaatissaatut 

kommunit aningaasaliinissaat siunertaralugu, kiisalu 2024-mi sanaartukkani 

pujoorfiit putsup gassianik aniatitaanik saliinermut annertusaanissamut 15,0 mio. 

kr.-it tapiissutit. 

 

Avannaata Kommunia decemberimi 2019-imi ingerlatseqatigiiffimmit 

aninissamik kissaateqarluni nalunaaruteqarpoq, kommunilu 28. juli 2021-mi 

pisortatigoortumik piginneqataajunnaarluni. ESANI A/S ilisimatitsiivoq, 

kommuuni aninerminut atatillugu akiliuteqarsimanngitsoq, kommunillu 

piginneqataassutai kommuninit piginnittuusunit sisamaasunit allanit katillugit 0,4 

mio. kr.-ilerlugit pisiarineqartut.  

Kommuunit sisamaasut 2022-mi tamarmik immikkut 2,5 mio. kr.-nik akiliipput, 

katillugit 10 mio. kr.-it, Avannaata Kommuniata anineranut atatillugu  

aningaasaat taarsigassarsiat kommunip akisussaaffigisimasai 

matussuserneqarnissaat anguniarlugu. 

 

ESANI A/S-ip eqqakkanik ikuallaavii marluk avatangiisinut akuersissuteqartut, 

31. december 2025-imi katillugit 624,7 mio. kr.-nik naleqarput. Tamatuma 

saniatigut ikuallaaviit naammassineqarnissaannut aningaasaliissutit kingulliit suli  

pisariaqartinneqartut (eqqakkanik toqqorsiviit, asfalterineq, ungaluliorneq il.il.)  

ukiuni aggersuni 20–25 mio. kr.-it missaannik annertussuseqarnissaat 

naatsorsuutigineqarpoq. 

 

Inussiarnersumik inuulluaqqusillunga 

 

    

Jørgen Rosbach 


